
Beavdegirjji dárkkisteaddjit: 

Eallinfápmo- ja teknihkalaš lávdegoddi    
 
 
Áigi 27.09.2021 dii. 15:00 - 18:13 
 
Báiki Hybridačoahkkin, Teams-heivehus / váldostivrasále 
 
Gieđahallon áššit 
 
§ Bajilčála Siidu 

63 Čoahkkima lágalašvuohta ja mearridanváldi 4 

64 Beavdegirjedárkkisteaddjiid válljen 5 

65 Čoahkkima bargoortnega dohkkeheapmi 6 

66 Ruhtadoalu ja dili birra oanehaččat 7 

67 Áššit diehtun 8 

68 Áitesavvona sajádatláva nuppástus, koartil 3 huksensajit 5 ja 
6 

9 

69 Cuigen bázahusfuolahusrehkegis/ Länsman Sisko 13 

70 Cuigen bázahusfuolahusrehkegis/ Särkilampi Tarja 14 

71 Cuigen bázahusfuolahusrehkegis/ Tuohino Risto 15 

72 Lobihis huksen 16 

73 Tontte oastin, Seilonen Aimo 23 

74 Gieldda guovlluid bajásdoallan- ja divvunbargguid 
mášenbarggut, Njuorggán 

24 

75 Ohcejoga gieldda energiija seastinplána ollašuhttin 25 

76 Tenojokilaakson maisemareitit vastuullisen matkailun 
vetovoimaksi - investerenprojeavtta ohcan jagiide 2024-2025 

26 

77 Eallinfápmo- ja teknihkalaš lávdegotti čavčča 2023 
čoahkkináigemuttut 

28 

78 Ohcejoga luossaguovddáža ovdačilgenprojeavtta 
dárbočilgehusa ja álgoplánema gilvalahttin 

29 

79 Ohcejoga gieldda oassálastin MountRecilience-projektii 32 

80 Njuorggáma máŋggadoaibmadálu 
huksenagoartasoahpamuša burgin 

34 

81 Gielddainšenevra virgesadjásašvuohta 35 

82 Lehto huksenfitnodaga agoartasoahpamuša gieđahallan 36 

Beavdegirjji dárkkisteaddjit: 

Oasseváldit 
 
 Namma Dii. Bargu Lassedieđut 
Mielde Lukkari Sammol 15:00 - 18:13 Ságadoalli  
 Tapiola Uula 15:00 - 17:28 Lahttu  
 Konttinen Pirjo 15:00 - 18:13 Lahttu  
 Manninen Terttu 15:00 - 18:13 Lahttu  
 Hekkanen Eemeli 15:00 - 18:13 Lahttu Eret paragráfa 74 dii. 

16:28-16:42 
 Aikio Mika 15:00 - 18:13 Lahttu  
 Ahlakorpi Anni 15:00 - 18:13 Lahttu  
 Wargh Kirsi-Marja 15:00 - 18:13 Várrelahttu  
 Halonen Markku 15:00 - 18:13 Várrelahttu  

 
Eret Jaatinen Eeva Várreságadoalli  
 Guttorm Urho Lahttu  
 Valle Petteri Várrelahttu  
 Länsman Arvi Várrelahttu  
 Rautajoki Mervi Várrelahttu  
 Koskenniemi Mika Várrelahttu  
 Kinnunen Mirjami Várrelahttu  
 Rasmussen Riikka Várrelahttu  
 Länsman Nilla-Pekka Várrelahttu  
 Niittyvuopio-Valle Laura Gielddaráđđehusa 

ovddasteaddji 
 

 
Eará Guttorm Väinö 15:00 - 18:13 Gielddaráđđehusa sd  
 Kordelin Marjatta 15:00 - 18:13 Gielddaráđđehusa 

ovddasteaddji 
 

 Porsanger Markku 15:00 - 18:13 Teknihkalaš 
doaibmasuorggi 
doaibmasuorgehoavd
a, 
áššemeannudeaddji 

 

 Lepistö Tanja 15:00 - 18:13 Eallinfápmohoavda, 
áššemeannudeaddji 

 

 Länsman Juhán  15:00 - 18:13 Teknihkalaš čálli  
 Keskitalo Heidi 15:00 - 18:13 Beavdegirjedoalli  
 Aikio Leena  15:00 - 18:13 Tulka  

 

 

 
Vuolláičállosat 
 
 Sammol Lukkari Heidi Keskitalo 
 ságadoalli beavdegirjedoalli 
 

 
Gieđahallon áššit 
 

63 - 82 
 

 
Beavdegirjji dárkkisteapmi 
 

28.9.2023 

Beavdegirjji dárkkisteaddjit: 

 
Markku Halonen  Kirsi-Marja Wargh 

 

 
Beavdegirji lea dollojuvvon albmosis 
 

Ohcejohka 03.10.2023 09:00 
 
Almmuhantávvala dikšu 

Eallinfápmo- ja teknihkalaš 
lávdegoddi 

§ 63 27.09.2023 

 

Beavdegirjji dárkkisteaddjit: 

Čoahkkima lágalašvuohta ja mearridanváldi 
 
Eltekldg § 63  

Evttohus: 
 
Gávnnahuvvo, ahte čoahkkin lea lágalaččat čoahkkái bovdejuvvon ja 
mearridanválddálaš. 
 
Mearrádus: 
 
Gávnnahuvvui, ahte čoahkkin lea lágalaččat čoahkkái bovdejuvvon 
ja mearridanválddálaš. 

Eallinfápmo- ja teknihkalaš 
lávdegoddi 

§ 64 27.09.2023 

 

Beavdegirjji dárkkisteaddjit: 

Beavdegirjedárkkisteaddjiid válljen 
 
Eltekldg § 64  

Evttohus: 
 
Válljet čoahkkimii guokte beavdegirjedárkkisteaddji. 
 
Mearrádus: 
 
Beavdegirjedárkkisteaddjin válljejuvvuiga Markku Halonen ja Kirsi-
Marja Wargh. 

  
 



Ohcejoga gielda Beavdegirji 6/2023 6 
 
Eallinfápmo- ja teknihkalaš 
lávdegoddi 

§ 65 27.09.2023 

 

Beavdegirjji dárkkisteaddjit: 

Čoahkkima bargoortnega dohkkeheapmi 
 
Eltekldg § 65  

Evttohus: 
 
Lávdegoddi dohkkeha čoahkkima áššiid gieđahallanortnega 
áššelisttu mielde. 
 
Mearrádus: 
 
Mika Aikio evttohii, ahte lasseáššin gieđahallojit Njuorggáma 
máŋggadoaimmadálu huksenagoartasoahpamuša burgin 
Gielddainšenevra virgesadjásašvuohta ja Lehto huksenfitnodaga 
agoartasoahpamuša gieđahallan. Anni Ahlakorpi ja Kirsi-Marja 
Wargh guottiheigga Mika Aikio evttohusa ja áššit mearriduvvojedje 
mielde gieđahallamii. 
 
Evttohus dohkkehuvvui. Dasa lassin gieđahallojit guokte ášši ja Mika 
Aikio evttohusat. 

Eallinfápmo- ja teknihkalaš 
lávdegoddi 

§ 66 27.09.2023 

 

Beavdegirjji dárkkisteaddjit: 

Ruhtadoalu ja dili birra oanehaččat  
 
Eltekldg § 66  

Teknihkalaš doaibmasuorggi doaibmasuorgehoavda Markku 
Porsanger muitala lávdegoddái teknihkalaš doaimma ruhtadili ja 
eará dili birra oanehaččat ja eallinfápmohoavda Tanja Lepistö 
muitala fas ealáhusdoaimma dili birra. 
 
Evttohus: 
 
Ruhtadilli ja eará dilit addojuvvojit lávdegoddái diehtun. 
 
Mearrádus: 
 
Teknihkalaš doaibmasuorggi ja ealáhusdoaibmasuorggi ruhtadilit ja 
eará dilit addojuvvojedje lávdegoddái diehtun. 

Eallinfápmo- ja teknihkalaš 
lávdegoddi 

§ 67 27.09.2023 

 

Beavdegirjji dárkkisteaddjit: 

Áššit diehtun 
 
Eltekldg § 67  

• Huksendárkkisteaddji mearrádusat 

• Kája huksen eanasaji Juhunjárgga ovddabeale čáhceguvlui/ 
Guovlohálddahusdoaimmahat 

• Gielddaášši guoski váidda, Ohcejoga teknihkalaš lávdegoddi 
24.5.2022 § 52/ Davvi-Suoma hálddahusriekti 

• Anárjoga šaldi huksen ja dálá Dorvoguoikka šaldi burgin 
Gáregasnjárggas/ Guovlohálddahusdoaimmahat 

 
Evttohus: 
 
Merkejuvvojit diehtun.  
 
Mearrádus: 
 
Merkejuvvojedje diehtun. 

Teknihkalaš lávdegoddi § 16 18.01.2022 
Gielddaráđđehus § 39 28.02.2022 
Teknihkalaš lávdegoddi § 61 08.07.2022 
Gielddaráđđehus § 149 05.09.2022 
Eallinfápmo- ja teknihkalaš 
lávdegoddi 

§ 47 15.05.2023 

Gielddaráđđehus § 112 05.06.2023 
Eallinfápmo- ja teknihkalaš 
lávdegoddi 

§ 68 27.09.2023 

 

Beavdegirjji dárkkisteaddjit: 

Áitesavvona sajádatláva nuppástus, koartil 3 huksensajit 5 ja 6 
 
92/10.02.02/2018 
 
Teknldg 18.01.2022 § 16 
  

Áitesavvona sajádatláva koartil 3 huksensajiid 5 ja 6 lávvaevttohus 
biddjojuvvo oaidnin láhkai MRA 65 § ja MRA 27 § mielde 
oasálaččaid ja eará gieldalaččaid oaivila dahjege cuigema 
ovdanbuktima várás. Lávvaevttohusas bivdojuvvojit maiddái 
eiseválddiid cealkámušat. Lassemateriálan oassálastin- ja 
árvvoštallanplána, lávvaevttohus, dan čilgehus ja gulahus. 
 
Evttohus: 
 
Teknihkalaš lávdegoddi evttoha gielddaráđđehussii, ahte 
Áitesavvona sajádatláva koartil 3 huksensajiid 5 ja 6 lávvaevttohus 
biddjojuvvo oaidnin láhkai oasálaččaid ja eará gieldalaččaid oaivila 
dahjege cuigema ovdanbuktima várás.  
 
Mearrádus: 
 
Evttohus dohkkehuvvui. 

  
 
Gr 28.02.2022 § 39 
  

 
Evttohus: 
 
Gielddaráđđehus bidjá lávvaevttohusa oaidnin láhkai 30 beaivve 
áigodahkii. 
 
Lávvaevttohusa birra bivdojuvvojit cealkámušat eiseválddiin ja 
cuigemat oasálaččain. 
 
Mearrádus: 
 
Markku Porsanger ovdanbuvttii ášši gielddaráđđehusa lahtuide. 
 
Evttohus dohkkehuvvui. 

Teknihkalaš lávdegoddi § 16 18.01.2022 
Gielddaráđđehus § 39 28.02.2022 
Teknihkalaš lávdegoddi § 61 08.07.2022 
Gielddaráđđehus § 149 05.09.2022 
Eallinfápmo- ja teknihkalaš 
lávdegoddi 

§ 47 15.05.2023 

Gielddaráđđehus § 112 05.06.2023 
Eallinfápmo- ja teknihkalaš 
lávdegoddi 

§ 68 27.09.2023 

 

Beavdegirjji dárkkisteaddjit: 

 
Teknldg 08.07.2022 § 61 
  

Áitesavvona sajádatláva nuppástus, mii guoská koartila 3 
huksensajiid 5 ja 6, váldojuvvui váldostivrra mearrádusain 
24.06.2021 (Váldostivra §39, 24.06.2021) sierra lávvaáššin. Vai 
lávvaproseassa ovdána formálalaččat riekta, galgá sajádatláva 
sierra nuppástusas dahkat álguibidjangulahusa gieldda geavahan 
gulahallankanálaide (gieldda almmuhantávval, Inarilainen-aviisa). 
Sajádatláva nuppástusas leat gárvvistuvvon lávvahámus, 
lávvačilgehus ja OAS. Dat biddjojit oaidnin láhkai 
álguibidjangulahusain oasálaččaid gullama várás.  
 
Evttohus 
 
Teknihkalaš lávdegoddi evttoha gielddaráđđehussii, ahte 
Áitesavvona sajádatláva nuppástus koartil 3 huksensajiid 5 ja 6 oasil 
biddjojuvvo álgui ja seammás biddjojit gárvvistuvvon lávvahámus, 
lávvačilgehus ja OAS oaidnin láhkai oasálaččaid gullama várás. 
 
Mearrádus: 
 
Evttohus dohkkehuvvui. 

  
 
Gr 05.09.2022 § 149 
  

Evttohus: 
 
Gielddaráđđehus mearrida, ahte Áitesavvona sajádatláva 
nuppástuskoartiliid 3 huksensajiid 5 ja 6 oasil biddjojuvvo álgui ja 
seammás biddjojit gárvvistuvvon lávvahámus, lávvačilgehus ja OAS 
oaidnin láhkai oasálaččaid gullama várás.  
 
Mearrádus: 
 
Boddu dii. 14.55-15.05. Bottu maŋŋá gávnnahuvvui, ahte buot lahtut, 
geat ledje mielde álgoálgosaš nammačuorvumis, ledje ain mielde 
čoahkkimis. 
 
Giddodatinšenevra Mirja Savolainen ovdanbuvttii ášši 
gielddaráđđehusa lahtuide. 

Teknihkalaš lávdegoddi § 16 18.01.2022 
Gielddaráđđehus § 39 28.02.2022 
Teknihkalaš lávdegoddi § 61 08.07.2022 
Gielddaráđđehus § 149 05.09.2022 
Eallinfápmo- ja teknihkalaš 
lávdegoddi 

§ 47 15.05.2023 

Gielddaráđđehus § 112 05.06.2023 
Eallinfápmo- ja teknihkalaš 
lávdegoddi 

§ 68 27.09.2023 

 

Beavdegirjji dárkkisteaddjit: 

 
Evttohus dohkkehuvvui. 

  
 
Eltekldg § 47  

Áitesavvona sajádatláva koartil 3 huksensajiid 5 ja 6 lávvaevttohus 
biddjojuvvo MRA 65 § ja MRA 27 § mielde 30 beaivái almmolaččat 
oaidnin láhkai. Gieldda lahtuin ja oasálaččain lea vuoigatvuohta 
dahkat cuigema lávvaevttohusas. Cuigema galgá doaimmahit gildii 
ovdal go oaidnináigi nohká. Lávvaevttohusas bivdojuvvojit MRA 28 § 
mielde eiseválddiid cealkámušat. 
 
Evttohus: 
 
Eallinfápmo- ja teknihkalaš lávdegoddi evttoha 
gielddaráđđehussii, ahte Áitesavvona sajádatláva nuppástus 
koartil 3 huksensajit 5 ja 6 lávvaevttohus biddjojuvvo 
almmolaččat oaidnin láhkai ja ahte lávvaevttohusas 
bivdojuvvojit eiseválddiid cealkámušat. 

Mearrádus: 
 
Evttohus dohkkehuvvui. 
 

Gr 05.06.2023 § 112 
  

 
Lávvaevttohus, lávvačilgehus ja OAS leat čuovusin. 
 
Evttohus: 
 
Eallinfápmo- ja teknihkalaš lávdegoddi evttoha gielddaráđđehussii, 
ahte Áitesavvona sajádatláva nuppástus koartil 3 huksensajit 5 ja 6 
lávvaevttohus biddjojuvvo almmolaččat oaidnin láhkai ja ahte 
lávvaevttohusas bivdojuvvojit eiseválddiid cealkámušat. 
 
Mearrádus: 
 
Evttohus dohkkehuvvui. 

  
 
Eltekldg § 68  

Teknihkalaš lávdegoddi § 16 18.01.2022 
Gielddaráđđehus § 39 28.02.2022 
Teknihkalaš lávdegoddi § 61 08.07.2022 
Gielddaráđđehus § 149 05.09.2022 
Eallinfápmo- ja teknihkalaš 
lávdegoddi 

§ 47 15.05.2023 

Gielddaráđđehus § 112 05.06.2023 
Eallinfápmo- ja teknihkalaš 
lávdegoddi 

§ 68 27.09.2023 

 

Beavdegirjji dárkkisteaddjit: 

Áitesavvona sajádatláva koartila 3 huksensajit 5 ja 6 sajádatláva 
nuppástusevttohus lea leamašan MRA 65 § ja MRA 27 § mielde 
almmolaččat oaidnin láhkai 10.8. – 8.9.2023 Ohcejoga gielddadálus 
ja gieldda interneahtta siidduin www.utsjoki.fi. 
 
Áitesavvona sajádatlávvanuppástusa evttohussii ii mearreáigge siste 
boahtán oktage cuigen. Lappi EJB/ELY-guovddáš lea addán 
cealkámušas.  
 
Evttohus: 
 
Lappi EJB-guovddáža cealkámuša berre váldit vuhtii ja divvut 
lávvaevttohusa nu mo EJB-guovddáš lea evttohan ovdal láva 
dohkkeheami. 
 
Mearrádus: 
 
Evttohus dohkkehuvvui. 

Eallinfápmo- ja teknihkalaš 
lávdegoddi 

§ 69 27.09.2023 

 

Beavdegirjji dárkkisteaddjit: 

Cuigen bázahusfuolahusrehkegis/ Länsman Sisko 
 
44/09.02.01/2023 
 
Eltekldg § 69  

Sisko Länsman lea dahkan cuigema eallinfápmo- ja teknihkalaš 
lávdegoddái jagi 2023 luopmovistti bázahusfuolahusrehkegis, ja son 
bivdá hilgut rehkega, dasgo barta ii leat leamaš geavahusas. 
 
Evttohus: 
 
Áššehas lea ožžon rehkega Ohcejoga gieldda 
bázahusmáksodávssaid ja 
bázahusfuolahusmearrádusaid guovllu luopmovisttiid dávssa mielde.  
 
Eallinfápmo- ja teknihkalaš lávdegoddi gávnnaha, ahte máksu lea 
mearriduvvon 
fámus orru dávssa ja bázahusfuolahusmearrádusaid mielde. 
Váidi ii leat ovdanbuktán dakkár ákkastallamiid, ahte mávssu 
mearrideapmi dávssas spiehkastemiin livččii dárbbašlaš. Dán ja 
áššehasaid ovttaveardásaš meannudeami vuhtiiváldimiin váidaga 
galgá buot 
osiinis vuođuheapmin hilgut. 
 
Mearrádus: 
 
Evttohus dohkkehuvvui. 

Eallinfápmo- ja teknihkalaš 
lávdegoddi 

§ 70 27.09.2023 

 

Beavdegirjji dárkkisteaddjit: 

Cuigen bázahusfuolahusrehkegis/ Särkilampi Tarja 
 
44/09.02.01/2023 
 
Eltekldg § 70  

Tarja Särkilampi lea dahkan cuigema eallinfápmo- ja teknihkalaš 
lávdegoddái jagi 2023 luopmovistti bázahusfuolahusrehkegis, son 
almmuha ahte rehket lea menddo stuoris vistti geavahanmeari ektui.  
 
Evttohus: 
 
Áššehas lea ožžon rehkega Ohcejoga gieldda 
bázahusmáksodávssaid ja 
bázahusfuolahusmearrádusaid guovllu luopmovisttiid dávssa mielde.  
 
Luopmoássanvisttiid eaiggádat sáhttet maid searvat ng. 
biilačohkkenguvlui, ja dalle mávssuid bearrat gurrengerddiid mielde. 
Jus vistti eaiggádis ii leat vejolaš searvat ng. biilačohkkenguvlui, 
berre gullat guovločohkkenguvlui.  
 
Vejolaš borramušgálvobázahusaid áššáigullevaš kompostemis, lea 
vejolaš oažžut 10% vuoládusa bázahusfuolahusmávssus. 
Kompostemis berre almmuhit sierra Ohcejoga gieldda teknihkalaš 
doaimmahahkii. 
 
Eallinfápmo- ja teknihkalaš lávdegoddi gávnnaha, ahte máksu lea 
mearriduvvon 
fámus orru dávssa ja bázahusfuolahusmearrádusaid mielde. 
Váidi ii leat ovdanbuktán dakkár ákkastallamiid, ahte mávssu 
mearrideapmi dávssas spiehkastemiin livččii dárbbašlaš. Dán ja 
áššehasaid ovttaveardásaš meannudeami vuhtiiváldimiin váidaga 
galgá buot 
osiinis vuođuheapmin hilgut. 
 
Mearrádus: 
 
Evttohus dohkkehuvvui. 

Eallinfápmo- ja teknihkalaš 
lávdegoddi 

§ 71 27.09.2023 

 

Beavdegirjji dárkkisteaddjit: 

Cuigen bázahusfuolahusrehkegis/ Tuohino Risto 
 
44/09.02.01/2023 
 
Eltekldg § 71  

Risto Tuohino lea dahkan cuigema eallinfápmo- ja teknihkalaš 
lávdegoddái jagi 2023 luopmovistti bázahusfuolahusrehkegis, ja son 
bivdá hilgut rehkega, dasgo luopmovisti ii leat leamaš geavahusas. 
 
Evttohus: 
 
Áššehas lea ožžon rehkega Ohcejoga gieldda 
bázahusmáksodávssaid ja 
bázahusfuolahusmearrádusaid guovllu luopmovisttiid dávssa mielde.  
 
Luopmoássanvisttiid eaiggádat sáhttet maid searvat ng. 
biilačohkkenguvlui, ja dalle mávssuid bearrat gurrengerddiid mielde. 
Jus vistti eaiggádis ii leat vejolaš searvat ng. biilačohkkenguvlui, 
berre gullat guovločohkkenguvlui.  
 
Vejolaš borramušgálvobázahusaid áššáigullevaš kompostemis, lea 
vejolaš oažžut 10% vuoládusa bázahusfuolahusmávssus. 
Kompostemis berre almmuhit sierra Ohcejoga gieldda teknihkalaš 
doaimmahahkii. 
 
Eallinfápmo- ja teknihkalaš lávdegoddi gávnnaha, ahte máksu lea 
mearriduvvon 
fámus orru dávssa ja bázahusfuolahusmearrádusaid mielde. 
Váidi ii leat ovdanbuktán dakkár ákkastallamiid, ahte mávssu 
mearrideapmi dávssas spiehkastemiin livččii dárbbašlaš. Dán ja 
áššehasaid ovttaveardásaš meannudeami vuhtiiváldimiin váidaga 
galgá buot 
osiinis vuođuheapmin hilgut. 
 
Mearrádus: 
 
Evttohus dohkkehuvvui. 

Teknihkalaš lávdegoddi § 67 30.09.2021 
Teknihkalaš lávdegoddi § 77 02.11.2021 
Teknihkalaš lávdegoddi § 62 08.07.2022 
Teknihkalaš lávdegoddi § 83 08.11.2022 
Eallinfápmo- ja teknihkalaš 
lávdegoddi 

§ 26 27.02.2023 

Eallinfápmo- ja teknihkalaš 
lávdegoddi 

§ 72 27.09.2023 

 

Beavdegirjji dárkkisteaddjit: 

Lobihis huksen 
 
64/10.03.00/2021 
 
Teknldg 01.03.2022 § 30 
  

Ohcejoga gieldda huksenbearráigeahčču lea bivdán eanasaji 890-
401-12-30 oamasteaddjis čilgehusa lobiheamit ollašuhtton 
viiddideamis maŋimustá 31.8.2021. 
Eanasajis lea bargon viiddideapmi luopmovistái, huksenlohpi 40-
41/76 s.19.3 m2, guokte oađđenlanja, hivsset, ja eará 
divvunbarggut. 
Huksenbargguide ii leat ohccojuvvon makkárge lohpi, mii laktása 
huksemii. Visti lea dulvehearkkes guovllus ja dego sáhttá duođaštit, 
visti lea jo ovdal njuoskan dulvvis. 
 
Ohcejoga gieldda huksenortnegis čuoggás 6.  
Huksen gáddeavádahkii lea ásahuvvon: 
Ássanvistti / vistti gaska gáddesárgás ja sadji huksenbáikkis galgá 
leat dakkár, ahte oidnosa luonddudilli vejolašvuođaid mielde seailu.  
Eará go sávdnevistti ja gaskačáhceallodaga gáddesárgá gaska, jos 
ovddabealde ovdanbukton áššis ii čuovo eará, galgá leat unnimustá 
20 mehtera ja vuolimus láhttedássi unnimustá 2,5 mehtera 
gaskačázi allodagas dahje unnimustá 1 mehter badječáhcerájá 
allelabbos (1/50). 
 
Dán vuođul Ohcejoga gielda ii sáhte mieđihit gv. vistái huksenlobi 
makkárge huksenlobi gáibidan doaimmaid várás. 

 
Huksendárkkisteaddji lea fitnan báikkis ja váldán čuozáhagas 
čuovgagovaid ja veardidan vistti dillái, mii vástida lobi. 
 
Huksendárkkisteaddji mearrádusevttohus: 
 
Ohcejoga gieldda huksenbearráigehččui ii leat mearreáiggis 
doaimmahuvvon čilgehus bargojuvvon viiddideamis.  
 
Ohcejoga gielda addá burginávžžuhusa lobihis viiddidanbargui nu, 
ahte viiddideapmi galgá leat burgojuvvon maŋimustá 31.3.2022.  
Juos doaibmabidju ii leat ollašuhtton mearreáiggis, álgá Ohcejoga 
gielda eanageavahan- ja huksenlága 182 § oaivvilduvvon 
doaimmaide.  

Beavdegirjji dárkkisteaddjit: 

Huksendárkkisteaddji nuppástusevttohus: 
 
Teknihkalaš lávdegoddi doallá báikegeahčadeami čuovvovaš 
teknihkalaš lávdegotti čoahkkimis. 
 
Mearrádus: 
 
Teknihkalaš lávdegoddi dohkkehii huksendárkkisteaddji 
nuppástusevttohusa. 

  
 
Teknldg 02.11.2021 § 77 
  

Teknihkalaš lávdegoddi dahká báikegeahčadeami huksensajis 2.11. 
sullii dii. 14:00. 
 
Lávdegoddi ságastallá ášši birra.  
Huksendárkkisteaddji addá evttohusas ságastallama vuođul. 
 
Huksendárkkisteaddji mearrádusevttohus: 
 
Teknihkalaš lávdegoddi dahká báikegeahčadeami huksensajis 2.11. 
sullii dii. 14:00. 
 
Ohcejoga gieldda huksenbearráigehččui ii leat mearreáiggis 
doaimmahuvvon čilgehus bargojuvvon viiddideamis.  
 
Ohcejoga gielda addá burginávžžuhusa lobihis viiddidanbargui nu, 
ahte viiddideapmi galgá leat burgojuvvon maŋimustá 31.5.2022.  
Juos doaibmabidju ii leat ollašuhtton mearreáiggis, álgá Ohcejoga 
gielda eanageavahan- ja huksenlága 182 § oaivvilduvvon 
doaimmaide.  
 
Mearrádus: 
 
Huksendárkkisteaddji mearrádusevttohus dohkkehuvvui ja 
sohppojuvvui, ahte geahčalmasbeavdegirji doaimmahuvvo nuppi 
oassebeallái diehtun. 

  
 
Teknldg 08.07.2022 § 62 

Beavdegirjji dárkkisteaddjit: 

Ohcejoga gielda lea álggahan ng. hálddahusbággoproseassa, mii 
guoská eanasaji 890-401-12-30. 
Lobihis huksemii guoski meannudeamis lea addon ávžžuhus 
doaibmabijus (lobihis viessooasi burgin) áigemeari 31.5.2022 rádjai. 
Ohcejoga teknihkalaš lávdegoddi ii leat ožžon almmuhusa 
doaibmabijučađaheamis mearreáiggi siste. 
 
Huksendárkkisteaddji mearrádusevttohus: 
 
Ohcejoga teknihkalaš lávdegoddi bidjá lobihis huksemis sankšuvnna 
ásahanmuttu gullama eanaeaiggádii MRL 182 § mielde. Mearreáigi 
gullamii lea 31.8.2022. 
 
Mearrádus: 
 
Huksendárkkisteaddji mearrádusevttohus dohkkehuvvui. 

  
 
Teknldg 08.11.2022 § 83 
  

Áššehas ii leat doaimmahan teknihkalaš lávdegoddái plána bartta 
burgimis dahje sirdimis mearreáigái. 
Go gielda ii leat ožžon čielggadeami dahje almmuhusa 
doaibmabijuin ášši ektui, gielda joatká hálddahusbággoproseassa 
lága mielde. 
 
Huksendárkkisteaddji mearrádusevttohus: 
 
Ohcejoga gielda dahká uhkádussáhku ásahanmearrádusa. 
Uhkádussáhku sturrodahkan mearriduvvo 30 000 euro. 
 
Ohcejoga gielda dahká máinnašuvvon uhkádussáhku vuođul 
dubmen-/johtuibidjanmuttu gullama nu, ahte dat doaimmahuvvo 
duođaštuvvon vuogi mielde giddodaga oamasteaddjái. Mearreáigi 
gullamii lea 31.8.2022.  
 
Mearrádus: 
 
Huksendárkkisteaddji mearrádusevttohus dohkkehuvvui. 

  
 
Eltekldg § 26  

Beavdegirjji dárkkisteaddjit: 

Ohcejoga gielda lea sádden áššáiosolažžii mearrádusváldosa 
reivviin, man vuostáiváldin duođaštuvvo. Reivve máhcai 
vuostáiválddekeahttá ruovttoluotta Ohcejoga gildii.  Dán maŋŋá 
mearrádusválddus addojuvvui diehtun vástideaddjái 20.1.2023 
Varsinais-Suoma gearretrievtti stevnnetolbmá bokte (Hálddahuslága 
34 §). 
 
Dán diehtunaddima maŋŋá Ohcejoga gieldda huksenbearráigeahčču 
lea ožžon eanasaji oamasteaddjis vástádusa lobihis huksemii, mas 
gávnnahuvvo ee. čuovvovaš: Ođastusa oktavuođas ii dađibahábut 
čielggaduvvon doarvái bures bargguid lobálašvuohta. 
 
Mii leat árvvoštallan huksenprojeavtta iešguđege molssaeavttuid ja 
mii ohcat dahkkojuvvon ođastussii geavahanulbmila nuppástusa 
rabas galbma áittis, giddejuvvon galbma áitin. Mii nuppástahttit 
ráhkkanusa dáláš saji vástidit dán. 
 
Ollislaš vástádus lassemateriálan. 
 

Válmmaštallan: Guovlu lea dulvehearki ja lea duođaštuvvon, ahte 
dulvi lea juo árabut njuoskadan ráhkkanusa. Oppalašlávas guovlu 
lea merkejuvvon dulveguovlun. Eanageavahan- ja huksenlága 116 § 
gieldá dulveguvlui huksema. 
 
Vástádusat čielggadeapmái:  
Vuosttas čuokkis:  Huksenbearráigehččui ii leat váldojuvvon 
oktavuohta ovdal viiddideami álggaheami. Huksenbearráigeahčču 
oaččui diehtit áššis agoartabargi somebeaivádeamis gárvves 
huksenbarggus, ii huksema álggaheaddji olbmo doaimmas. 
Nubbi čuokkis:  Vástideaddji evttoha, ahte viiddideapmi 
nuppástahttojuvvo galbma giddejuvvon áitin. Dás lea nuppástus 
álgoálgosažžii dat, ahte viiddiduvvon oassi leamašan ng. suojis, 
masa ii gula ráhkkanusa geardeviidodat. Giddedettiin suoji 
geardeviidodat boahtá lasáhussan ráhkkanussii, ja dalle 
doaibmabidju gáibida huksenlobi. Mrl 116 §/dulveriskka vuođul 
gielda ii sáhte mieđihit gv. lobi huksenprojektii (AHR 30.8.2022, 
vurkkohus H2546/Jahkegirji 2022:102). 
Goalmmát čuokkis: Deanu gáddeoasseoppalašlávaide lea 
váldojuvvon Lappi EJB-guovddáža dulveguovllu gártemis Deanu 
čázádaga guovllut lávvii ng. duohtadiehtun, vuođđomateriálan. 
Virgeoapmahaš sáhttá mearrádusainis dorvvastit dušše dáidda 
lávvamearrádusaide, go ollašuhttá láva. 
Čielggadusa addi evttoha, ahte ng. čáhcevahát-/dulvedivvun 

Beavdegirjji dárkkisteaddjit: 

leamašan lobálaš divvun. Huksenbearráigeahču mielde njuoskan 
ráhkkanusosiid sáhttá molsut lohpeproseassa haga, go ii guskojuvvo 
dainna lágiin guoddi ráhkadusaide, mas šaddet dehálaš nuppástusat 
(Mrl 125 §), iige áššis leat almmuhuvvon ovdal, iige divvunbargguid 
maŋŋá Ohcejoga gieldda huksenbearráigehččui.  
Čuolddaid loktemis ii leat maiddái dahkkon makkárge almmuhus 
dahje dan ii sáhte moge čájehit. 
Divvumis leat dušše divvojuvvon/molsojuvvon njuoskan 
ráhkkanusoasit, nu ahte dilli huksenlobi mieđiheami áigodagas ii leat 
sohppojuvvon. (Huk lohpi 76-0040-41-R, Lappi 
birehuksendoaimmahat). 
 

Huksendárkkisteaddji mearrádusevttohus:  
 
Ohcejoga huksenbearráigeahčču gávnnaha, ahte čielggadusa addi ii 
leat vástádusastis/čielggadusastis ovdanbuktán maidige, mii 
váikkuhivččii ášši váldoáššálaš gieđahallamii. 
 
Ohcejoga gieldda ealáhus- ja teknihkalaš lávdegoddi dahká 
dubmen-/ollašuhttinmearrádusa MRL 182 § mielde uhkádussáhku 
mearrideamis lobihis huksemii.  
Uhkádussáhku mearrin mearriduvvo 30 000 euro. 

Máksinmearrádus ollašuhtto, go mearrádus lea ožžon láhkafámu. 
 

Mearrádus: 
 
Anni Ahlakorpi evttohii, ahte ášši guđđojuvvo beavddi ala, iige 
gieđahallo dán čoahkkimis. Mika Aikio guottihii Anni Ahlakorpi 
evttohusa. Dasgo čoahkkimis lei dahkkon huksendárkkisteaddji 
mearrádusevttohusas spiehkasteaddji guottihuvvon evttohus, de 
áššis čađahuvvui jienasteapmi. Jienasteamis JUO 
huksendárkkisteaddji mearrádusevttohus ja II Anni Ahlakorpi 
evttohus. Čoahkkimis addojuvvojedje oktiibuot 9 jiena, main buot 
lahtut jienastedje II. Jienastanboađus, JUO 0 ja II 9.  
 
Mearrádussan bođii Anni Ahlakorpi evttohus, nappo ášši 
guđđojuvvui beavddi ala. 
 

  
 
Eltekldg § 72  

Ohcci lea guođđán gildii huksenlohpeohcamuša, man mielde 
ulbmilin lea, ahte viiddideapmi nuppástahttojuvvo 

galbmagiddejuvvon sadjin. 
Ovddabealde máinnašuvvon dilli ii nuppástuhtte dili MRL 115 § 
mielde, mas ovdanbuktojuvvon projeakta lasiha vistti 
geardeviidodaga ja ná lobi mieđiheapmi dulvehearkkes guvlui lea 
MRL 116 § mearrádusa vuostá. 
 
Áššáiosolaš lea doaimmahan njulgengáibádusa 
huksendárkkisteaddji 2.6.2023 biehtadahkes 
huksenlohpemearrádussii.  
 
Njulgengáibádusastis huksenlobi ohcci gáibida, ahte Ohcejoga 
gieldda eallinfápmo- ja teknihkalašlávdegoddi gomiha 
huksenlohpemearrádusa ja mieđiha huksenlobi ohcamuša mielde 
dahje máhcaha ášši ođđasis gieđahallamii.  
 
Njulgengáibádus ákkastallo áššáiosolažžii dainna ahte 
huksenlohpemearrádus lea eahpečielggas, go mearrádusa ákkain 
eai boađe ovdan masa hilgojuvvon mearrádus vuođđuduvvá. 
 
Lohpemearrádusas lea čujuhuvvon MRL 115 ja 116 §:ii. 
  
MRL 115 § mielde vistti huksejuvvon geardeviidodat sáhttá leat 
eanemustá 120 k-m2. 
 
MRL 116 § mielde sáhttá gávnnahit, ahte huksenbáikkis lea 
dulveriska, iige dat danin leat heivvolaš báiki lassehuksemii. 
 
Huksendárkkisteaddji mearrádusevttohus: 
 
Njulgengáibádusastis ohcci lea ovdanbuktán, ahte 
mearrádusas livččii máinnašuvvon , ahte huksenvuoigatvuohta 
(120 k-m2) lea stuorát. 
Čuoččuhus ii doala deaivása. 
Teavsttas lea ovdanbuktojuvvon MRL 115 § sisdoallu ja ákkat, 
das, mo huksenvuoigatvuohta árvvoštallojuvvo. 
 
MRL 116 § dáfus ohcci lea riekta dulkon paragráfa sisdoalu, 
ahte dulvehearkkes guvlui ii sáhte mieđihit dakkár huksema, 
dego dán gažaldatvuloš viiddideami. 
 
Oppalaččat sáhttit gávnnahit, ahte eanasaji 
huksenvuoigatvuohta lea merkejuvvon ng. dearpmi ala, doarvái 
alla eanabáikái, ahte dat ii leat dulveguovllus ja gažaldatvuloš 

lobi mieđiheapmi nannešii nuppi huksenvuoigatvuođa 
oppalašláva guvlui, mas leat vuoigatvuođaváikkuhusat. Dát 
livččii eahpedásseárvosaš meannudeapmi eanaeaiggádiiguin ja 
lávvema vuođđojurdagiid rihkkun. 
 
Eallinfápmo- ja teknihkalaš lávdegoddi doallá fámus 
huksendárkkisteaddji biehtadahkes mearrádusa ja hilgu 
njulgengáibádusa. Lassin lávdegoddi joatká 
uhkádussáhkkomeannudeami ođđasis gullamiin, dasgo 
gieđahallamis lea huksenlohpeohcamuš, mii spiehkkasa 
álgoálgosaš ohcamušas. 
 
Mearrádus: 
 
Mika Aikio evttohii, ahte lohpemearrádusa galgá máhcahit 
huksenbearráigeahččaneiseváldái ođđasis gieđahallamii. Pirjo 
Konttinen guottihii Mika Aikio evttohusa.  
 
Uula Tapiola ja Sammol Lukkari guottiheigga huksendárkkisteaddji 
evttohusa. 
 
Dasgo čoahkkimis lei dahkkon áššemeannudeaddji evttohusas 
spiehkasteaddji guottihuvvon evttohus, de áššis čađahuvvui 
jienasteapmi, mas JUO huksendárkkisteaddji evttohus ja II Mika 
Aikio evttohus. 
 
Jienat addojuvvojedje oktiibuot 9 st, main JUO-jienat 4 st (Uula 
Tapiola, Eemeli Hekkanen, Markku Halonen ja Sammol Lukkari) ja 
II-jienat 5 st (Pirjo Konttinen, Terttu Manninen, Mika Aikio, Anni 
Ahlakorpi, Kirsi-Marja Wargh). 
 
Mearrádussan bođii Mika Aikio evttohus nappo lohpemearrádus 
máhcahuvvui huksendárkkisteaddjái ođđasis gieđahallamii. 

Beavdegirjji dárkkisteaddjit: 

Tontte oastin, Seilonen Aimo 
 
46/10.00.02/2023 
 
Eltekldg § 73  

Aimo Seilonen lea doaimmahan 13.6.2023 Ohcejoga gildii tontte 
oastinfálaldaga tonttes, mii sajáiduvvá Ohcejoga girkosiidda 
sajádatlávva guvlui koartilis AO 15, tonte nr 8. 
 
Oastis lea tonttes bearašdállu. Váldostivra lea nannen gv. 
lávvamerkema tonttiid vuovdinhaddin 2,90 euro/m2, tontte sturrodat 
lea s. 1180 m2, nappo gávpehaddin šaddá 3.422,00 euro. 
Gielddaráđđehusas lea áššis mearridanváldi. 
 
Válmmaštalai: giddodathoavda Markku Porsanger. 
 
Evttohus: 
 
Lávdegoddi evttoha gielddaráđđehussii: Gielddaráđđehus mearrida 
vuovdit gv. tontte gávpehattiin 3.422,00 euro váldostivrra nannen 
dávssa mielde. 
 
Mearrádus: 
 
Evttohus dohkkehuvvui. 

Beavdegirjji dárkkisteaddjit: 

Gieldda guovlluid bajásdoallan- ja divvunbargguid mášenbarggut, Njuorggán 
 
219/10.03.01/2017 
 
Eltekldg § 74  

Gieldda teknihkalaš doaibma lea gilvalahttán gieldda ja Kiinteistö Oy 
Ringinvatro giddodagaid geaidno- ja šilljoguovlluid bajásdoallan- ja 
divvunbargguid mášenbargguid áigodahkii 1.1.2023-30.5.2024. 
 
Áigemearis bođii okta fálaldat, Nuorgamin Lomakeskus, haddi 105 
€/diibmu (álv 0%). 
 
Evttohus: 
 
Nuorgamin Lomakeskus lea almmuhan, ahte sin fálaldat ii leat šat 
fámus. 
 
Mearrádus: 
 
Eemeli Hekkanen almmuhii, ahte son lea bealátkeahtes dán ášši 
gieđahallamii ja vulggii čoahkkimis ášši gieđahallama áigái dii. 
16:28- 16:42. 
 
Mika Aikio evttohii, ahte lávdegoddi geatnegahttá teknihkalaš 
doaimma hoavdda ráđđádallat fálaldaga addiin ja iskat  joksat 
soahpamuša. 
Uula Tapiola, Anni Ahlakorpi ja Sammol Lukkari guottihedje Mika 
Aikio evttohusa.  
 
Lávdegoddi mearridii ovttamielalaččat, ahte dat geatnegahttá 
teknihkalaš doaimma hoavdda ráđđádallat fálaldaga addiin ja iskat 
joksat soahpamuša. 

Beavdegirjji dárkkisteaddjit: 

Ohcejoga gieldda energiija seastinplána ollašuhttin 
 
75/09.00/2022 
 
Eltekldg § 75  

Ohcejoga gieldda energiijaseastinplána dihte Ohcejoga gieldda 
teknihkalaš doaibma lea bivdán fálaldagaid Njuorggáma boares 
skuvlla (lášmmohallanbáiki/visttit), Áilegasvisttiid ja ng. boares 
čáskadanstašuvdnavistti liggenvugiid nuppástusaide guoskevaš 
energiijarehkenastimiin ja beaktodárbbu árvvoštallamis.  
 
Áigemearis bođii okta fálaldat, Granlund Rovaniemi Oy:s.  
 
Evttohus: 
 
Eallinfápmo- ja teknihkalaš lávdegoddi dohkkeha Granlund 
Rovaniemi Oy fálaldaga 6.000 euro (álv 0%). 
Lassin sierranashaddi, jos báikki alde fitnamii lea dárbu. Haddi 620 € 
(sis álv). 
 
Mearrádus: 
 
Evttohus dohkkehuvvui. 

Eallinfápmo- ja teknihkalaš 
lávdegoddi 

§ 76 27.09.2023 

 

Beavdegirjji dárkkisteaddjit: 

Tenojokilaakson maisemareitit vastuullisen matkailun vetovoimaksi - investerenprojeavtta 
ohcan jagiide 2024-2025 
 
49/00.01.05/2023 
 
Eltekldg § 76  

Ohcejoga giliin lea viehka unna lagasvánddardanfierpmádagat jos 
veardida eará turismaguovddážiidda. Tenojokilaakson maisemareitit 
vastuullisen matkailun vetovoimaksi (Deanuleagi 
oainnusgeinnodagat vásttolaš turismma geasuhanfápmun) - 
investerenprojeavttas huksejuvvojit lagasgeinnodagat Njuorggámii ja 
Ohcejoga girkosiidii oasálašvuođa ovddideaddji doaimmaid vuođul 
čohkkejuvvon plána mielde.  
 
Lagasgeinnodagat bálvalit lassáneaddji álbmogiidgaskasaš 
turismma dárbbuid, ja dat doibmet maid báikkálaš olbmuid 
lagaslihkadan- ja virkkosmahttinbáikin. Lagasgeinnodagaid huksen 
buorida Ohcejoga gili turismma geasuhanfámu ja guovllu 
fitnodatdoalliid vejolašvuođa ovddidit buktagiid 
vánddardanbálvalusaid ođđa áššehasjoavkkuid várás, erenoamážit 
álbmogiidgaskasaš áššehasaid gáibádusaid deavdima ovdii. 
Lagasgeinnodagat leat dehálaččat maid turisttaide, geat beroštit 
ruovttueatnama olgolihkadeamis. Merkejuvvon lagasgeinnodagat 
suddjejit davi hearkkes luonddu, go galledeaddjit johtet dađe várás 
huksejuvvon geinnodagaid mielde. Turistaáššehasat ádjánit guhkit 
áigge giliin, go giliide oažžut lasi dahkamuša ja geasuhanfámu.  
 
Dán projeavtta doaimmat leat plánejuvvon ovttas Ohcejoga 
turismafitnodagaiguin, bálgosiiguin, Ohcejoga gieldda ja 
Meahciráđđehusa ovddasteaddjiiguin ng. jorba beavddi 
dilálašvuođain dálvit 2022-2023. Juksanáigumušat vuođđuduvvet 
Ohcejoga turismma ovddidanprográmmii ja eanageavahanplánii 
(Ohcejoga gielda, 2020), Ohcejoga gieldda strategiijai, 
Meahciráđđehusa strategiijai, Lapland North Destinations -
matkailuorganisaatio ja Sámeguovllu luondduriggodatplánii. 
Projeavtta válmmaštallamis lea sihkkaraston ahte čanusjoavkkut 
dohkkehit dan, sierra oassebeliid gaskkas leat dahkkon buot 
projeavtta čuozáhagaid ovdii dárbbašlaš gulaskuddamat ja 
meahccegeahčadeamit.  
 
Projeavtta boađusin gárvvásnuvvet lagasgeinnodagat Njuorggáma 
Hárremahčohka-várrái, Ohcejoga Áilegas-duottarii ja Ohcejoga 
Elleguolbanii. Elleguolbanii oassin lagasvánddardangeinnodaga 
oažžut maid EU davimus searástallanráhpaid.  
 
Meahciráđđehusa bargu eanaeaiggádin lea dahkat 
turismafitnodagaide vejolašvuođaid fitnodatdoaibmamii stáhta 
eatnamiin. Vai projeaktaohcan ja projeavtta ollašuhttin livčče 
vejolaččat, de Ohcejoga gielda ohcá Meahciráđđehusas 

Eallinfápmo- ja teknihkalaš 
lávdegoddi 

§ 76 27.09.2023 

 

Beavdegirjji dárkkisteaddjit: 

geinnodagaide geavahanvuoigatvuođa. 
Geavahanvuoigatvuođasoahpamuš ráhkaduvvo 10 jahkái. 
Ráhkadusat, mat huksejuvvojit geinnodagaide, leat Ohcejoga 
gieldda oamastusas. Geinnodagaid bajásdoalu vástida 
Meahciráđđehus, ja bajásdoalus dahkat soahpamuša 
Meahciráđđehusain.  
 
Projektii ohcat ruhtadeami Lapin liitto JTF-foanddas, čuovvovaš 
ohcamušaid gieđahallanbeaivi lea 30.9.2023. Projeavtta árvvoštallon 
ollesbušeahtta lea 199 000 euro. Projeaktadoarjja, maid fidnet JTF-
foanddas, lea 70 %.  Meahciráđđehus lea čatnasan oassálastit 
projektii 30 000 euroin. Gieldda máksinoassi lea eanemustá 29 700 
euro. 
 
Evttohus: 
 
1. Eallinfápmolávdegoddi čatnasa ohcat gieldda hálddašan 
Tenojokilaakson maisemareitit vastuullisen matkailun vetovoimaksi -
nammasaš investerenprojeavtta Lapin liittos JTF-ruhtadeami bokte, 
ja čatnasa máksit gieldda iešruhtadeami eanemustá 29 700 euro. 
 
2. Lávdegoddi addá vuoigatvuođa eallinfápmohovdii, ahte son 
ráhkada ja vuolláičállá projeaktasoahpamušaid geinnodagaid 
eanageavaheamis ja bajásdoalus Meahciráđđehusain, ja ráhkada ja 
vuolláičállá čatnašumi Meahciráđđehusa máksinossodagas.   
 
Mearrádus: 
 
Terttu Manninen evttohii projeavtta nuppástuhttima, nu ahte 
Ohcejoga lagasvirkkosmahttingeinnodagat guđđojit projeavtta eret ja 
daid sadjái ohccojuvvojit geinnodagat Gáregasnjárggas. 
 
Terttu Mannisa evttohus ii guottihuvvon. 
 
Evttohus dohkkehuvvui. 

Eallinfápmo- ja teknihkalaš 
lávdegoddi 

§ 77 27.09.2023 

 

Beavdegirjji dárkkisteaddjit: 

Eallinfápmo- ja teknihkalaš lávdegotti čavčča 2023 čoahkkináigemuttut 
 
Eltekldg § 77  

 
 
Evttohus: 
 
Lávdegoddi mearrida loahppajagi 2023 čoahkkináigemuttuid. 
 
Mearrádus: 
 
Čuovvovaš lávdegotti čoahkkin dollojuvvo gaskavahku 11.10. dii. 
15:30. 
 
Loahppajagi čoahkkináiggit mearriduvvojit dien čoahkkimis. 

Eallinfápmo- ja teknihkalaš 
lávdegoddi 

§ 78 27.09.2023 

 

Beavdegirjji dárkkisteaddjit: 

Ohcejoga luossaguovddáža ovdačilgenprojeavtta dárbočilgehusa ja álgoplánema gilvalahttin 
 
22/00.01.02/2023 
 
Eltekldg § 78  

Ohcejoga luossaguovddáža ovdačilgenprojeavttas dahkkojuvvo 
dárbočilgehus ja plánejuvvo Ohcejoga luossaguovddáža álgoplána. 
Luossaguovddáža bargun gulaše sápmelaš guollebivdui laktáseaddji 
árbedieđu digitálalaš ja fysalaš vurken ja árbedieđu ovdanbuktin 
ođđaáigásaš vugiin, ja doaimmat, mat vuođđuduvvet dáidda 
ovddabealde máinnašuvvon vugiide ja maiddái sámekultuvrra 
eallinfámu doarjun. Luossaguovddáža bargguide gulaše maid davi 
lundui ja báikkálaš birrasii laktáseaddji dutkan-, ovddidan- ja 
innovašuvdnadoaibma, nappo TKI-doaibma ja dakkár eará 
bálvalusaid fállan, mat guottihit guovllu ja iešguđetlágan doaibmiid.  
 
Ohcejoga gielda lea ohcan ollašuhtti Ohcejoga luossaguovddáža 
huksenprojeavtta smávvaskáhppomuššan dahkkon dárbočilgehusa 
ja álgoplána dahkamii. Bálvalusa gilvalahttima haddin projeavtta 
bušeahta mielde lea meroštallon 32 000–37 000 €.   
 
Fálaldatbivdagis lea evttohuvvon, ahte ollašuhtti válljejuvvo 
fálaldatvuđđosaš ráđđádallanvuogi mielde. Ollašuhtti válljejuvvo 
vuolábealde máinnašuvvon kriteraid, deaddoárvvuid ja addon 
čuoggáid vuođul.    
 
1. Álgoplána barggu ollašuhttinvuogis, sisdoalus ja áigetávvalis, ja 
bálvalusa fállis gáibiduvvo maid, ahte dat dovdá Deanuleagi ja 
sámekultuvrra (40 %). Čuoggáid addin: 2,5 - 3 = Vástida 
erenoamážit ja/dahje čiekŋuda dan, 1,5 - 2 = Vástida bures, 0,5 - 1 = 
Vástida eanáš.  
 
2. Vásáhus seamma viiddes ja sisdoalu dáfus sullasaš bargguin (30 
%). Čuoggáid addin: 2,5–3 = 5 čuoggá dahje eanet,  1,5–2 = 3-4 
čuoggá, 0,5–1 = 1–2 čuoggá.  
 
3. Haddi (10 %) Čuoggáid addin: 3 = Hálbbimus, 2 = 0 - 10 % 
divrasut, 1 = 1 - 15 % dahje eanet divrasut, 0 = Badjel 16 % divrasut.  
 
4.Ráđđádallamat (20 %), ráđđádallamiin oažžu 0–3 čuoggá.  
 
Fálaldatbivdagis lea ovdanbukton, ahte dárbočilgehus ja álgoplána 
galgá sisttisdoallat:   
 
- Doaibmiide čuohcci konsultatiivvalaš bagadallan dárbočilgehusas 
(projeaktahoavdda bargun lea meroštallat čanusjoavkkuid ja figgat 
čatnašuhttit sin)   
 
- Vejolaš galledeaddjiid/galledeaddjijoavkkuid ja lohkomeari gárten  

Eallinfápmo- ja teknihkalaš 
lávdegoddi 

§ 78 27.09.2023 

 

Beavdegirjji dárkkisteaddjit: 

 
- Sadjedárbomeroštallamis ja sisdoalus konsultatiivvalaš bagadallan 
(projeaktahoavdda bargun lea jođihit doaibmamii guoski dárbbuid 
čilgema ja sisdoalu plánema)  
 
- Sadjedárbbuid ja daidda laktáseaddji gáibádusaid čielggadeapmi ja 
árvvoštallan huksenteknihkalaš oaidninguovllus  
 
- Vistti álgosturrodaga meroštallan   
 
- Vistti sajuštanbáikeveardádallama oassin eará 
sajuštanmolssaeavttuide laktáseaddji vejolaš eanageavaheami 
ráddjehusaid čielggadeami (ee. lávat ja luondduárvvut, eará 
guovlogeavaheapmi).  
 
- Gaskaboddasaš sajuštanbáikemolssaeavttuid heivvolašvuođa 
dárkkisteapmi luossaguovddáža doaimmaide heivvolažžan dahje 
unnimustá sajuštanbáikki gáibádusaid meroštallan (omd. vuhtii váldit 
parkerema ja eará).  
 
- Sajuštanbáikkiide laktáseaddji nuppástusdárbbuid ovdanbuktin   
 
- Huksengoasttádusaid árvvoštallan, nu ahte vuhtii leat váldon 
giddodaga nappo tontte eaiggátvuohta ja sturrodat, doaimmat ja 
evttohuvvon tontemolssaeavttuin tontte eanahuksenbarggut.   
 
- Árvvoštallat luossaguovddáža bajásdollui laktáseaddji goluid (vistti 
bajásdoallu ja bálvalusaid jahkedoaimmat) ja váldit vuhtii eará 
organisašuvdnamolssaeavttuid váikkuhusaid  
 
- Huksema plánemis gáibiduvvon plánaid ja muttuid čielggadeapmi 
ja maid plánengoasttádusaid čielggadeapmi huksema plánenmuttu 
várás  
 
Fálaldatbivdda lea leamaš rabas smávvaskáhpponbálvalus Cloudias 
6.9. - 19.9.2023 áigge.   
 
Fálaldahkii leat oahpásmuvvan A-insinöörit Rakennuttaminen, 
Alisha, Heavyinstall Oy, Jykän Klapi, Rakennuttajatoimisto Viericon 
Oy, Sattasen Maansiirto Oy, Suomen Arvoluonto Oy, Technology 
Centre Tekni Ltd, Welado Oy, WSP Finland Oy ja Mercell 
ohcanfákta, maid máŋggat fitnodagat geavahit. Áigemearis bođii 
okta fálaldat. FCG Finnish Consulting Group Oy lea dahkan 
fálaldaga ja dat lea rahppon 19.9.2023.   
 
Fálaldatáššegirjjiin boahtá ovdan, ahte FCG haddi lea meroštallon 
hadderámaid siste ja čuoggáid addimis máinnašuvvon lági kriterat 
ollašuvvet das. Fálaldatáššegirjjiide biddjon ánsologahallamiid 
mildosiid vuođul boahtá ovdan maid, ahte FCG lea iežas máhtu 



Ohcejoga gielda Beavdegirji 6/2023 31 

Beavdegirjji dárkkisteaddjit: 

nannema várás skáhppon vuolleskáhpponresurssa vástidit 
erenoamážit fálaldatbivdagis gáibiduvvon Deanuleagi ja 
sámekultuvrra dovdama nammii ja dán dovdamuša vuhtii váldima 
nammii maid barggu sierra muttuin. Lassiráđđádallan FCG:in 
lágiduvvui 21.9.2023. Ráđđádallamiin dárkkálnuhttui ovdanbukton 
bargoprográmma ja guorahallui fálli ovttasbargonákca ja dárbbu 
mielde gearggusvuohta bargoplánii váldit ođđa háltti atnui. Dan 
lassin dárkkálnuhttui rávvagiid addi bagadallama ektui sisdoallu ja 
geavadat ja čielggaduvvui barggu sisdoalu viidodat ja gorri 
lassebargguid ektui.    
 
Čoahkkimii buktojit fálaldatáššegirjjit siidomateriálan.   
 
 
Eallinfápmohoavdda evttohus: 
 
Eallinfápmo- ja teknihkalaš lávdegoddi dohkkeha FCG fálaldaga. 
Soahpamuš vuolláičállojuvvo bálvalusa fálliin ruhtadeaddji 
miehtemielalaš projeaktamearrádusa maŋŋá.   
 
Mearrádus: 
 
Eallinfápmohoavdda evttohus dohkkehuvvui. 

Eallinfápmo- ja teknihkalaš 
lávdegoddi 

Beavdegirjji dárkkisteaddjit: 

Ohcejoga gieldda oassálastin MountRecilience-projektii 
 
51/00.01.05/2023 
 
Eltekldg § 79  

Lea gávnnahuvvon, ahte dálkkádatnuppástus nuppástuhttá luonddu 
earenoamážit ravdaguovlluin. Dákkár ravdaguovllut leat 
ovdamearkka dihte várrás guovllut ja davimus guovllut Eurohpás. 
Ohcejohka ja Eanodat leat Suomas áidna ng. alpiinnalaš guovllut, 
maidda leat mihtilmasat ekstrema dálkkádagat, duottarjalgadasat ja 
uhcán vuovddit, Suomas dat leat eanaš lagežat. Goappáge gielddas 
boazodoallu ja turisma leat mearkkašahtti ealáhusat, mat 
vuođđuduvvet davviguovllu lundui. Dálkkádatnuppástus áitá 
ealáhusaid, maid vuođđuduvvet davviguovllu lundui. 
 
Lappi lihttu gávnnahii MountRecilience-fitnus vejolašvuođa ovddidit 
davviguovlluid ealáhusaid vuogáiduvvama dálkkádatnuppástussii ja 
bovdii Ohcejoga ja Eanodaga gielddaid fárrui pilohttaguovlun. Dasa 
lassin 
Lappi pilohtas leat ovttasbargoguoibmin Lappi turismaealáhusa lihttu 
ja Luondduriggodatguovddáš. 
 
Riikkaidgaskasaš projeavtta eará guoibmeguovllut leat čuovvovaš 
riikkain: Itália, Sveica, Nuortariika, Kroatia, Polska, Romania, 
Bulgaria ja Espánnja. 
 
Lappi lihttu jođihii projektii oassálastima ráhkkaneami. Ohcejogas 
ráhkkanančoahkkimiidda oassálaste Ohcejoga gieldda ja goappáge 
bálgosa ovddasteaddjit. Gielddahoavda lea 3.4.2023 vuolláičállosiin 
almmuhan gieldda čatnaseami projektii. 
 
Projeavtta temá lea lundui vuođđuduvvi ealáhusaid ja báikkálaš 
servošiid vuogáiduvvan dálkkádatnuppástussii. Ulbmilin lea doarjut 
Eurohpá várrás guovlluid ja daid servošiid dálkkádatnuppástussii 
vuogáiduvvamis ja vuogáiduvvannávcca nannemis. Projeavtta Lappi 
pilohtas ovddidit ovttas Luondduriggodatguovddážiin, Lappi 
turismaealáhusa lihtuin ja Eanodaga ja Ohcejoga gielddaiguin málliid 
boazodoallo- ja turismafitnodagaid vuogáiduvvanplánii ja dasa 
válbmemii ja maiddái gielddaid vuogáiduvvanplánii. Projeakta doarju 
Green Deal -bálggeskártta ja maid dan lundui ja dálkkádahkii guoski 
ulbmiliid. Projeavtta bohtosat ávkkástallojuvvojit Lappi 
dálkkádatbargguin oassin guovllu ovddideami. 
 
Projeavtta vuođđodieđut: 
 
Projeavtta namma HORIZON-MISS-2022-CLIMA-01 Research and 
Innovation actions in support of the implementation of the Adaptation 
to Climate Change Mission 

Beavdegirjji dárkkisteaddjit: 

Projeaktaáigodat: 1.9.2023-29.2.2028 
 
Ohcejoga bušeahtta: 265 125 € (100 % ruhtadeapmi + flat rate) 
 
Ohcejoga projeaktabargi: Olles projeaktaáigodat, 50 % 
bargoresursa. 
 
Lappi pilohta ovttasbargoguoimmit: Lappi lihttu, Ohcejohka, 
Eanodat, Luondduriggodatguovddáš, Lappi turismaealáhuslihttu. 
 
 
Eallinfápmohoavdda evttohus: 
 
1) Ohcejoga gielda oassálastá projektii HORIZON-MISS-2022-
CLIMA-01 Research and Innovation actions in support of the 
implementation of the Adaptation to Climate Change Mission 
 
2) Ohcejoga gielda rekrytere projeavtta ollašuhttimii plánejuvvon 
bušeahta mielde projeaktabargi, gean bargoáigi lea 50 % 
projeaktaáigodagas. 
 
3) Eallinfápmo- ja teknihkalaš lávdegoddi evttoha gielddaráđđehussii 
ja ain váldostivrii lassimearreruđa projeavtta várás jahkái 2023. 
Manut Aitosaš golut 15 711 €, flat rate 3 928 €,oktiibuot 19 639 € 
Boađut: 19 639 €, Netto: 0 € 
 
Mearrádus: 
 
Uula Tapiola vulggii eret dán gieđahallama áigge dii. 17:28. 
 
Eallinfápmohoavdda evttohus dohkkehuvvui.  

§ 62 19.06.2023 

Eallinfápmo- ja teknihkalaš 

§ 80 27.09.2023 

 

Beavdegirjji dárkkisteaddjit: 

Njuorggáma máŋggadoaibmadálu huksenagoartasoahpamuša burgin 
 
Eltekldg § 62  

Lávdegoddi gávnnahii, ahte agoartadoalli ii leat bargan lohppii 
Njuorggáma máŋggadoaimmadálu agoartasoahpamuššii 
gullevašbargguid. 
 
Evttohus: 
 
Gielda álggaha agoartasoahpamuša burgima Rakennusliike 
Holmberg Oy:in, go agoartadoalli ii leat bargan lohppii soahpamuššii 
gullevaš bargguid.  Gielda váldá áššis oktavuođa láhkaolbmui. 
 
Mearrádus: 
 
Evttohus dohkkehuvvui. 

  
 
Eltekldg § 80  

 
 
Mearrádus: 
 
Ášši válmmaštallo čuovvovaš lávdegotti čoahkkimii.  

Beavdegirjji dárkkisteaddjit: 

Gielddainšenevrra virgesadjásašvuohta 
 
Eltekldg § 81  

Gielddainšenevrra virgeolbmui lea mieđihuvvon virgelohpi 31.7.2025 
rádjai.  
 
Mearrádus: 
 
Markku Halonen evttohii, ahte gielddainšenevrra 
virgesadjásašvuohta rahppojuvvo ohcan láhkai. Mika Aikio ja Anni 
Ahlakorpi guottiheigga Markku Halosa evttohusa 
 
Lávdegoddi mearridii, ahte gielddainšenevrra virgesadjásašvuohta 
rahppojuvvo ohcan láhkai. 

Beavdegirjji dárkkisteaddjit: 

Lehto huksenfitnodaga agoartasoahpamuša gieđahallan 
 
Eltekldg § 82  

Vd. gielddahoavda muitalii ođđasamos dieđuid. 
 
Mearrádus: 
 
Lávdegoddi merkii ášši diehtun. 

Beavdegirjji dárkkisteaddjit: 

Nuppástusohcangildosat 

Gildosiid 
vuođuštus
at 

Čuovvovaš mearrádusain ii gieldalága 136 § mielde oaččo dahkat vuigengáibádusa iige 
gieldaváidaga, dasgo mearrádus guoská dušše válmmaštallama dahje ollašuhttima: 

 Paragráfat 
 63, 64, 65, 66, 67, 68, 72, 73, 77, 79, 80, 81, 82 
  
  

 Dasgo mearrádusas sáhttá dahkat gieldalága 137 § 1 mom. mielde čálalaš vuigengáibádusa, de 
čuovvovaš mearrádusaide ii oaččo ohcat nuppástusa váidimiin: 

 Paragráfat 
 74, 75, 76, 78 
  
  

 Hálddahuslágageavahanlága (HallintolainkäyttöL) 5 § / eará láhkaásahusa mielde čuovvovaš 
mearrádusaide ii oaččo ohcat nuppástusa váidagiin. 

 Paragráfat ja váidingildosiid vuođuštusat 
  
  

Vuigengáibádusrávvagat 

Vuigengáib
ádus- 

Čuovvovaš mearrádusaide duhtameahttun olmmoš sáhttá dahkat čálalaš vuigengáibádusa. 
Eiseváldi, geasa vuigengáibádus dahkkojuvvo, čujuhus ja poastačujuhus: 

eiseváldi ja 
-áigi 

Eallinfápmo- ja teknihkalaš lávdegoddi 
PL 41 
99981 Utsjoki 
 

 Paragráfat 
 74, 75, 76, 78 
  
  
 Vuigengáibádusa galgá dahkat 14 beaivve siste mearrádusa diehtunoažžumis. Vuigengáibádusáiggi 

rehkenasttedettiin diehtunoažžunbeaivi ii váldojuvvo lohkui. Gehččojuvvo, ahte gieldda lahttu lea 
ožžon mearrádusas dieđu čieža beaivve geažes das, go beavdegirji lea biddjon oaidnin láhkai 
almmolaš diehtofierbmái. 

Vuigengáib
ádusa 
sisdoallu 

Vuigengáibádusas galgá boahtit ovdan gáibádus oktan vuođuštusaiguin ja dan galgá dahkki 
vuolláičállit. 

Váiddačujuhus 

Váiddaeise
váldi ja 
váidináigi 

Čuovvovaš mearrádusaide oažžu ohcat nuppástusa čálalaš váidagiin. Vuigengáibádusas 
addojuvvon mearrádussii oažžu ohcat nuppástusa gieldaváidagiiguin dušše dat, gii lea dahkan 
vuigengáibádusa. Jos mearrádus lea vuigengáibádusa geažil nuppástuvvan, de mearrádussii oažžu 
ohcat nuppástusa gieldaváidagiiguin maiddái áššáiosolaš ja gieldda lahttu. 

 Váiddaeiseváldi, čujuhus ja boastačujuhus 
  Pohjois-Suomen hallinto-oikeus (Davvi-Suoma hálddahusriekti) 

 Uksačujuhus: Isokatu 4, Oulu 
 Poastačujuhus: PB 189 
 90101 OULU 

 Gieldaváidda, paragráfat Váidináigi 
      beaivvi 
  
 Hálddahusváidda, paragráfat Váidináigi 
 69, 70, 71 30 beaivvi 
  

 Eará váiddaeiseváldi, čujuhus ja boastačujuhus Paragráfa Váidináigi 
    beaivvi 
  
    beaivvi 
  
    beaivvi 
 Váidináigi álgá mearrádusa dieđu oažžumis. Váidináiggi rehkenasttedettiin diehtunoažžunbeaivi ii 

váldojuvvo lohkui. 

Beavdegirjji dárkkisteaddjit: 

 Laktojuvvo 
beavdegirjái 

 

Váiddagirji Váiddagirjjis galgá almmuhit  
 - váidi nama, boastačujuhusa, ruovttugieldda ja telefonnummira 
 - mearrádusa, masa ohcá nuppástusa 
 - mainna láhkai mearrádusas váidojuvvo ja nuppástus, mii dasa gáibiduvvo 
 - nuppástusgáibádusa vuođuštusat 
 
Váiddagirjji galgá váidi dahje váiddagirjji eará čálli vuolláičállit. Jos dušše čálli lea vuolláičállán 
váiddagirjji, de das galgá máinnašit maiddái čálli ássangieldda, boastačujuhusa ja telefonnummira. 
 
Váiddagirjái galgá laktit mearrádusa, man váidá, álgoálgosažžan dahje virggi beales riektadin 
duođaš tuvvon kopiijan ja duođaštusa das man beaivve mearrádus lea addojuvvon diehtun dahje 
eará čilgehusa, man rájes váidináigi galgá lohkkojuvvot.  

Váiddaášše
girjjiid 
doaimmah
eapmi 

Váiddaáššegirjjiid galgá doaimmahit váiddaeiseváldái ovdal váidináiggi nohkama. Jos váidináiggi 

maŋimus beaivi lea bassebeaivi, iehčanasvuođabeaivi, válborbeaivi, juovla- dahje jonssotruohtta 

dahje árgalávvardat, de váiddaáššegirjjiid oažžu doaimmahit váiddaeiseváldái vuosttas árgabeaivve 

dan maŋŋá. Iežas ovddasvástádusain váiddaáššegirjjiid sáhttá sáddet boastta dahje áirasa mielde. 

Bostii váiddaáššegirjjiid berre guođđit nu áiggil, ahte dat gerget boahtit mearrebáikái ovdal go 

váidináigi nohká. 
  
 Váiddaáššegirjjiid sáhttá doaimmahit maid: namma, čujuhus, boastačujuhus Paragráfat 
  
  
  
 Váiddaáššegirjjiid galgá doaimmahit 1): namma, čujuhus, boastačujuhus Paragráfat 

Lassedieđu
t 

 

  
  
  
  
 Dárkilis vuigengáibádusráva/váiddačujuhuslaktojuvvo beavdegirjji váldosii. 

1) Jos doaimmahuvvo eará sadjái go váiddaeiseváldái.  Laktojuvvo beavdegirjái 
 


